
  تعالي يا حبيبتي واحنا بنعمل القهوة مع بعض اما نتكلم على الرجالة وخيانة الرجالة. السلام عليكم ورحمة الله وبركاته. اخواني واخواتي في الله اعرف اسر اتدمرت بسبب شك الزوجة في زوجها. وبسبب وسواس الغيرة اللي بيبقى احيانا عند المرأة تجاه زوجها. والله يا جماعة اعرف بيوت اتدمرت

  والراجل بيبقى انسان نضيف جدا وبيحب مراته جدا في الاخر بيتخنق ما بيقدرش يستحمل. واعرف رجالة حياتهم اتدمرت بسبب الشك في زوجاتهم. للاسف شديد زوجتك انضف انسانة في الدنيا. وجوزك اطهر انسان في الدنيا. قال رسول الله صلى الله عليه وسلم حديس خطير جدا. ان الامير اذا ابتغى

  الريبة في الناس افسدهم. الامير العلماء قالوا اي واحد مسئول اي واحد راعي اي واحد اي واحد عنده مسئولية. اذا ابتغى الريبة في الناس يعني على طول شكاك انسان شكاك عنده وسواس الشك. شكة في جوزها. بيخوني. اتعرف على واحدة. فيه رقم غريب اتصل به. لأ ده صفحة الفيس فيه حد بيراسله

  ان الامير اذا ابتغى الريبة في الناس على طول شاكك شاكك افسده. يعني ايه افسدهم؟ ما هو الوقتي انا وحش كده وحش وكده وحش. خلاص والله لهبقى وحش بجد يعني انا كده مش عاجباك وكده مش عاجباك. طب والله ابقى مش عاجباك بجد. خلاص بقى الواحد بيستبيع في الاخر. عشان كده النبي عليه الصلاة والسلام يقول الغيرة التي الغيرة التي

  الله فالغيرة في غير ريبة. ربنا يكره الواحدة اللي قاعدة تغير على جوزها من غير ما يكون في دليل واضح من غير ما يكون حاجة ماسكاها بايديها. يا بنتي سجلت عليه مكالمة. يا بنتي شفتيه بعنيك؟ يا بنتي الشرع ما بيقومش على كده. الستات اللي هيتجننوا على اجوازهم وغيرة

  لحد ما بيدمروا بيوتهم بايديهم. ما ينفعش. ده الله سبحانه وتعالى بيقول ان بعض الظن اثم. هو فيه حد الظن فيه حرام اكتر من اكتر من مراتك زوجتك انسانة نضيفة. واطهر انسانة في الدنيا. ما تشكش فيها. الثقة بتاعتك فيها هتخليها احسن مما تتخيل

  وجوزك انسان طاهر وحبك مالي قلبه. ما تشكيش فيه. الله سبحانه وتعالى يقول الطيبون للطيبات. ما دام انت انسانة طيبة يبقى ربنا اداكي انسان كويس ومحترم وما دام انت انسان كويس يبقى ربنا اداك انسانة فعلا فعلا انت تستاهلها بازن الله. يا جماعة ان الامير اذا ابتغى

  الطيبة في الناس ها افسدهم. اوعي تدمري بيتك بالشك

